
Annotatsiya 

 Ushbu maqolada O‗zbekistonning cho‘l  hududi Urganch  shahri ekologiyasini 

yaxshilash bo‗yicha rekreatsion hududlarni ko‗kalamzorlashtirish va yangidan tashkil 

qilish bo‗yicha istiqbolli loyihaviy takliflarni ishlab chiqish. 

Аннотация 

В данной статье разработать перспективные проектные предложения по 

озеленению и реорганизации рекреационных зон для улучшения экологии 

Ургенча, пустынного региона Узбекистана. 

Abstract 

 In this article, the development of promising project proposals for greening 

and re-organizing recreational areas to improve the ecology of the desert region of 

Uzbekistan Urgench. 

Kalit so„zlar 

 rekreatsiya, cho‗l, esplanada, Orol, sho‗rlanish, tomchilatib, yomg‗irlatib, 

samoviy bog‘.  

Ключевые слова 

 отдых, пустыня, эспланада, остров, солѐность, капельный, дождь, 

небесный сад.  

 recreation, desert, Esplanade, Island, salinity, dripping, raining, heavenly 

garden. 

 Aholi dam olish hududi, rekreatsiya - bu alohida funksional hudud hisoblanadi. 

Uning unsurlari, elementlari, shaharda aholi yashash joylarida, sanoat hududlarida va 

ulardan tashqarida qisqa muddatli (dam olish kunlari) va uzoq muddatli (ta‘til 

paytida) (pansionatlar, o‗quvchilar oromgohlari, bog‗dorchilik xo‗jaliklari) va boshqa 

dam olish joylari tashkil etiladi[1]. 

Respublika hududida bir qancha landshaft turlari mavjud bo‗lib, ular quruq va 

nam subtropiklardan tortib doimiy muzliklar va qorliklardan iboratdir. 

Asosiy qism 

 Aholi yashash hududlarining guruhli tuzilishida shahar tashqarisidagi dam 

olish maskanlarini bir qancha qisqa muddatli va uzoq muddatli dam olish hududlari 

yig‗indisi sifatida ko‗rib chiqish mumkin. Aholi yashash hududlari guruhli tizimining 

bir darajadagi tashkil etuvchilari – aholi joylashuvi, transport va tabiiy landshaft 

shahar tashqarisidagi dam olish hududlarining tashkiliy tuzilmasi bilan bevosita 

bog‗langan bo‗ladi. Ular kompleks ravishda rekreatsion aloqalarning rivojlanish va 

taqsimlanish jarayoni mexanizmiga, ya‘ni aholi yashash joylarining guruhli 

tizimidagi shahar tashqarisidagi dam olish hududlari rejaviy tarkibiga asos bo‗ladi[1]. 

Har bir o‗lkaning joylashgan hududiga qarab o‗ziga xos iqlim omillari mavjud 

va u landshaft yechimlari bo‗yicha iqlimiy regionga nisbatan tabiat va suv zahirasi 

bilan  bog‗liq bo‗lgan omillari mavjud. Buni Xorazm iqlimi uchun quyidagicha 

izohlash mumkin. 

Tabiiy - iqlimiy omillar. Shaharsozlik masalalarini hal etishda loyihalash 

jarayonining barcha bosqichlarida O‗zbekiston hududlarining landshaft – iqlimiy 

rayonlashtirilishiga mos ravishda tabiiy muhitning regional, xarakterini hisobga olish 

lozim. O‗zbekiston hududi 3 ta landshaft – iqlimiy regionga bo‗lingan bo‗lib, har biri 

o‗ziga xos xususiyatga ega :  

Region II – cho‗llar, kam o‗zlashtirilgan, suv ta‘minoti yomon hududlar bo‗lib, 

sug‗oriladigan dehqonchilikka qulay emas. Faqat tuproqqa agrotexnik ishlov 

beribgina bu hududlarni o‗zlashtirish mumkin. Hududda aholi kam bo‗lib, tarqoq 

aholi hududlarida joylashgan. Ular cho‗l bilan o‗ralgan. Kommunikatsion aloqalar 

tiklangan. Iqlim quruq va issiq, 120 kundan ortiq noqulay issiq havo oqimi 

hukmronlik qiladi. Shamol tezligi 3 m/sek dan ortiqroq. Qum va chang bo‗ronlari 

oyda 3-5 kun  bo‗lib turadi. Sun‘iy landshaftni tashkil etish, shamol yo‗lini to‗sish, 

tabiiy landshaftni faol qayta tashkil etish orqali aholi uchun qulay yashash muhitini 

yaratish mumkin. Hududda sug‗orish imkoniyatlarini yetarli emasligi, asosan, rejaviy 

yechimni shakllantirishda va tashqi ta‘sirdan hududni himoya qilishda alohida 

yondashuvni talab qiladi[1].  

Xorazm iqlim sharoiti boshqa hududlarga nisbatan Orol dengiziga yaqinligi 

uchun havosining sho‗rlanganligi, yer unumdorlik rentabelligi bir xil bo‗lmagan 

holatlari mavjudligi bilan ajralib turadi. Masalan, qumli hududlarda rekreatsion 

hududlarni tashkil qilishda yerdagi rentabellik darajasi xohlagan o‗simliklarni 

o‗stirishda ayrim muammolarni keltirib chiqaradi. Sho‗rlangan hududlarda yashovchi 

aholi uchun rekreatsion hududlarni tashkil qilishda ularga alohida yondashuv talab 

qilinadi. Chunki bunday yerlarda o‗sadigan daraxt turlari soni juda kam va 

sayqallangan, ya‘ni shakl berilgan manzara kashf etishi uchun ko‗plagan yillar talab 

qiladi. Undan tashqari, kanal suviga uzoqligi tomchilatib, yomg‗irlatib 

suvg‗orishning imkoni mavjud bo‗lgan taqdirda sho‗rlanish ushbu sug‗orish 

tizimidan ustunlik qilib suv tarkibidagi sho‗rlanishni oshirishi evaziga daraxtlarni 

boshida shu muhitga ko‗nikib o‗sib ketgunicha qiyinchiliklar tug‗diradi. 

Xorazm iqlimi rekreatsiya hududlariga bo‘lgan talab, yilning qish mavsumidan 

tashqari, barcha fasllarida ehtiyoj yuqoriligini inobatga olib, bunday dam olish 

hududlarini ko‗paytirish bo‗yicha quyidagicha loyihaviy takliflarni tavsiya etamiz: 

  1. urganch shahridan o‗tuvchi shovot kanali har ikkala sohilidan kelajak 100 

yillik reja asosida 3-5 qavatli rekreatsion hududga ega bo‗lgan majmuaviy binolar 

qurish. 

  2. shahardagi ko‗kalamzorlashtirilgan ochiq maydonlarni rekreatsiya hududi 

sifatida foydalanishga qaratilgan aniq rejalar qilish va maydonlarni boshqa 

maqsadlarda foydalanishiga yo‗l qo‗ymaslik. 

Xorazm iqlim sharoitida yozda issiq ob–havoda harorat ko‗tarilsa, uning 

namligi kamayadi. Qishda havo eng yuqori sovuq harorati (50 yillik o‘rtacha 

ma‘lumotga ko‘ra) -25 С gacha boradi. Yozda esa, ayniqsa, havo qiziganda +50,60 С 

gacha boradi, aholi sayr qilishi eng qulay ob–havo ertalab va kechqurun soat 17-00 

dan keyin bo‗ladi.   

Xorazm iqlimi quruqligini inobatga olsak, aholi dam olishi uchun yangi 

rekreatsiya hududlarini tashkil qilishda Urganch shahrining markazidan o‗tuvchi 

Shovot kanali qirg‗oqlarida 3-5 qavatli katta prolyotli maydonlarni tashkil qilish va 

ushbu maydonlarda aholi dam olishini tashkil qilish g‗oyalarini ilgari surish 

maqsadga muvofiqdir. 

Suv bo‘ylarida rekreatsiya hududlarini tashkil qilish bilan kelajak 100 yilda 

aholi sonining oshishi natijasida rekreatsion hududlarga bo‗lgan ehtiyoj oshishi 

mumkin.  

Landshaft arxitekturasidan  to‗g‗ri foydalanib, yashil o‗simliklarning Xorazm 

iqlim sharoitida juda soya berib, o‘sadigan daraxt (gujum, qarag‘ay) navlariga 

alohida e‘tibor berish, yoki ushbu o‘simliklarni pastki qismini yuqori o‘suvchi boshqa 

manzarali daraxtlarga (gujum, qarag‘ay) payvandlash yo‘llarini qilish.  

Xorijiy tajribalardan ma‘lumki, Ispaniyaning Barselona shahridagi Guel 

parkidagi keng yuqori esplanada maydoni va unda 100 ta ustunli zal mavjudligi, 

Xitoyning kanal bo‘ylarida qurilgan yuqori qavatli binolarida samoviy bog‘lar tashkil 

qilish tajribalarini Urganch shahri Shovot kanali bo‘ylarida yangicha loyihalarda 

qo‘llash [2,3] (1-2-rasm).   

1-rasm. Ispaniyaning Barselona shahridagi Guel parki 

 
 

2-RASM. XITOYDA KANAL QIRG‟OQ BO‟YLARIDA SAMOVIY BOG„LAR 

TASHKIL QILISH TAJRIBASI 

Xulosa sifatida Urganch shahridagi kanal bo‘ylari va mavjud rekreatsiya 

hududlarida ekologik sharoitni yanada yaxshilash uchun quyidagilarni tavsiya 

qilishimiz mumkin. 

-  Xorazm viloyatining poytaxti bo‗lgan Urganch shahrining kelajak 100 yillik 

istiqbolli rejasi bilan aholi farovonligini inobatga olgan holda barcha sharoitlarni 

yaratish bilan bir qatorda rekreatsiya hududlarini ham to‗g‗ri tashkil qilish rejalarini 

aniq belgilab olish. 

Ushbu ilmiy tadqiqotda Xorazm viloyati cho‗l hududida joylashganini, 

shaharsozlikda suv bo‘ylarida qirg‘oqgacha bo‘lgan me‘yorlarni inobatga olgan holda 

arxitektura obyektlarini joylashtirish bo‘yicha yuqorida qayd qilingan chet-el tajribasi 

asosida yangi loyihalarni amaliyotga tatbiq qilish.  

Xulosa 

 Bu bilan iqlimi quruq bo‗lgan shaharda ekologiyani yaxshilashga qaratilgan 

tadbirlar, ya‘ni o‗simliklar o‗sadigan maydonlarni ko‗paytirish, bog‗ parklarning 

daraxtlarini ko‗paytirish bo‗yicha alohida sug‗orish tizimlari bilan ta‘minlashga 

e‘tibor berish. Mikrorayonlarda ochiq maydonlarda daraxtzorlarni ko‗paytirish 

bo‗yicha tadbirkorlarga kichik savdo shahobchalarini qo‗yishga ruxsat berishda 

atrofini obodonlashtirish bo‗yicha shartnomalarga yangicha talablarni kiritish, ya‘ni 

ushbu ko‗kalamzor hudud egasini belgilash bilan barcha maydonlar 

obodonlashtirilishiga erishish.   

